
కిష్కింధా  కాండము










-: శ్రీరాముఁడు ప్రత్యుత్తరమిచ్చి తారయొక్క కర్తవ్యముఁ దెలుపుట :-



“వీరభార్యవు నీవు - వీఱిఁడి దాని

మేర నీక్రియఁబల్క - మేరయే నీకు?

ఎవ్వని తలయందు - నేరీతివ్రాసె

నవ్వనజాసనుఁ - డదిగాక పోదు2450  

దైవయత్నమునకు - తను దూర నేల?

నేవాలి కహిఁతుడ - నే పడనేయ?

నను నెన్న నేల? యీ - నలువకట్టడకు

తనశక్తి నెవ్వఁడు - తలఁగిపో నోపు?

చింతయేమిటికి నేఁ - జేయుదు నీకు

నింతి యింతటికన్న - హెచ్చయిన హితము

అంగదు యౌవరా - జ్యంబున నునిచి

యంగదలేని సౌ -ఖ్యమునొందు మీవు 

కొడుకులు లేనట్టి - కొమ్మలు దలఁచు

కడమాటలేల? భా - గ్యము చేసినావు
2460  

పతి లేక యుండి శో - భనవతు లెందు

సుతులను గనినమం - జులవాణులెల్ల

సుతుఁడన్న మాత్రమె - శూరత వాలి

కత మఱపించు నం - గద కుమారకుఁడు!

వలవదీబుద్ధి నా - వచనంబుఁ చేసి

యలివేణి! తగినకా - ర్యము చూడు మిపుడు"

అనిన నేడుపుమాని -యశ్రులు దుడిచి

మనను కొందలపాటు - మట్టుకుఁ దెచ్చి

		 ఈ పేజీలో చివరి మార్పు 9 నవంబరు 2020న 22:35కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

